
Shrikrishna Mangalashtakam

શ્રીકૃષ્ણમઙ્ગલાષ્ટકમ્

શ્રીનારીવદનામ્બુજસ્ય તરણિઃ શ્રીવત્સધારી હરિઃ
શ્રીવૈકુણ્ઠવિલાસલોલુપમતિઃ શ્રીકૌસ્તુભાલઙ્કૃતઃ ।
શ્રીમદ્બ્રહ્મપિનાકિપૂજિતપદઃ શ્રીશઙ્ખચક્રાઙ્કિતઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૧॥
કસ્તૂરીયુતગન્ધલેપુતતનુઃ કુન્દાબ્જમાલાધરઃ
કેયૂરાદિસમસ્તભૂષણયુતઃ કઞ્જાદિચિહ્નાઙ્કિતઃ ।
મીનાઙ્કાદ્ભુતકોટિસુન્દરતનુર્માયાતિગો માધવઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૨॥
દેવાનામધિપઃ પિનાકિસુસખો દેવારિદર્પાપહઃ
કૌણ્ડિન્યાદિતપસ્વિસઙ્ઘવિનુતઃ  કૌન્તેયસંરક્ષકઃ ।
વેદ્યાદ્યર્થપદક્રમાદિસમિતો વિશ્વાધિનાથો હરિઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૩॥
પૃથ્વીભારનિવારણી સુનિરતઃ પૃથ્વીપતિઃ પાર્થિવૈઃ 
માન્ધાતૃપ્રમુખૈઃ સમર્ચિતપદો   મીનાન્તતાતો ગુરુઃ ।
નક્ષત્રાધિપચણ્ડભાનુનયનો નાગેન્દ્રશાયી હરિઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૪॥
સર્વજ્ઞઃ સનકાદિભિઃ પરિવૃતઃ સર્વેષુ કૃત્યેષ્વપિ
ધ્યેયો ધામનિવાસબિમ્બવસતિઃ સર્વજ્ઞચૂડામણિઃ ।
સત્યજ્ઞાનશુભસ્વરૂપસુખદઃ સર્વેષ્ટદાતા હરિઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૫॥
ગોવિન્દો ગરુડધ્વજો ગુરુતમો ગાઙ્ગેયસંરક્ષકઃ
ગાઙ્ગેયામ્બરચુમ્બિતો  ગગનસદ્ગઙ્ગાપતિર્ગોગતિઃ  ।
ગન્ધર્વાદિસુગીતહૃષ્ટહૃદયો ગોપાલબાલાન્વિતઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૬॥

1



શ્રીકૃષ્ણમઙ્ગલાષ્ટકમ્

યજ્ઞેશો યદુનન્દનો યદુપતિર્યજ્ઞેશ્વરો યજ્ઞભુક્
યજ્ઞઘ્નેશતનૂજભાવભરિતો યજ્ઞાઽભિધેયો હરિઃ ।
યજ્ઞોદ્ભાસવિભૂતયજ્ઞફલદો યજ્ઞપ્રિયઃ શ્રીકરઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૭॥
પૂર્ણપ્રજ્ઞમતસ્થિતાર્યસુખદઃ પૂર્ણેન્દુબિમ્બસ્થિતઃ
પુણ્યાનેકફલપ્રદાનચતુરઃ શ્રીપુણ્ડરીકપ્રિયઃ ।
વિજ્ઞાનાદ્યમલાકૃતિર્વિજયતે   શ્રીવિટ્ઠલઃ શ્રીકરઃ
શ્રીવ્યાસાર્યમનોઽમ્બુજસ્થિરરતિઃ કુર્યાત્સદા મઙ્ગલમ્ ॥ ૮॥
॥ ઇતિ શ્રીવ્યાસરાજવિરચિતં શ્રીકૃષ્ણમઙ્ગલાષ્ટકમ્ ॥

